
2023 - yil 20 - dekabr 461-13-0-Q/23 Qoraqalpog‘iston Respublikasi
Vazirlar Kengashi

Qanlıkól, Qaraózek, Moynaq hám Shomanay rayonlarında bos turǵan awıl
xojalıǵına mólsherlengen jer uchastkaların mámleket múlki sıpatında

mámleketlik dizimnen ótkeriw haqqında

Ózbekstan  Respublikası  Jer  kodeksiniń  3-statyasi,  Qaraqalpaqstan
Respublikasınıń «Jer tuwrısında»ǵı Nızamı 4 hám 441-statyaları hámde Ózbekstan
Respublikası  Prezidentiniń  2022-jıl  24-avgusttaǵı  «Múlk  huquqınıń  qol
qatılmaslıǵın isenimli qorǵaw, múlkshilik múnásibetlerge tiykarsız aralasıwǵa jol
qoymaw, jeke menshiktiń kapitallasıw dárejesin asırıw ilajları haqqında»ǵı PP-198-
sanlı  Pármanına  tiykarlanıp  Qanlıkól  rayonı  hákiminiń  20-oktyabrdegi
01-03/07-10/339-sanlı,  31-oktyabrdegi  01-03/07-10/354-sanlı,  9-noyabrdegi
01-03/07-11/365-sanlı,  Qaraózek  rayonı  hákiminiń  2023-jıl  20-oktyabrdegi
01-10/1082-sanlı,  01-10/1083-sanlı,  01-10/1084-sanlı,  01-10/1085-sanlı  hám
01-10/1086-sanlı, 31-oktyabrdegi 01-10/1214-sanlı, 01-10/1215-sanlı, 01-10/1216-
sanlı, 01-10/1217-sanlı, 01-10/1218-sanlı, 01-10/1219-sanlı, 01-10/1220-sanlı hám
01-10/1221-sanlı,  28-noyabrdegi  01-11/1291-sanlı,  01-11/1292-sanlı  hám
01-11/1293-sanlı, 30-noyabrdegi 01-11/1302-sanlı hám 01-11/1303-sanlı, Moynaq
rayonı  hákiminiń  2023-jıl  01-noyabrdegi  01/1859-sanlı,  06-noyabrdegi  01/1885-
sanlı, 20-noyabrdegi 01/1958-sanlı, 22-noyabrdegi 01/1979-sanlı, 01/1980-sanlı hám
01/1981-sanlı, 24-noyabrdegi 01/1992-sanlı, Shomanay rayonı hákiminiń 2023-jıl
17-oktyabrdegi 01-02/05-10/2059-sanlı, 25-noyabrdegi 01-02/05-11/2351-sanlı hám
01-02/05-11/2354-sanlı, 28-noyabrdegi 01-02/05-11/2365-sanlı xatların kórip shıǵıp
Qaraqalpaqstan Respublikası Ministrler Keńesi

QARAR ETEDI:

1. Qanlıkól, Qaraózek, Moynaq hám Shomanay rayonlarında ayırım fermer
hám diyqan xojalıqları hámde awıl xojalıǵı kárxanaları menen rayon hákimlikleri
arasında  dúzilgen  jer  ijara  shártnaması  biykar  etilgenligi  (yamasa  jer  ijara
shártnamasına  ózgeris  kirgizilgenligi)  maǵlıwmat  ushın  qabıl  etilsin.

2. Qanlıkól, Qaraózek, Moynaq hám Shomanay rayonlarında bos turǵan jer

maydanların  rayon  hákimlikleri  atına  mámleket  múlki  sıpatında  mámleketlik
diziminen ótkeriletuǵın awıl xojalıǵına mólsherlengen jerler qosımshaǵa muwapıq
tastıyıqlansın.

3.  Qanlıkól,  Qaraózek,  Moynaq hám Shomanay  rayonları  hákimlikleri  bul
qarar qosımshası menen tastıyıqlanǵan jer uchastkaların mámleket múlki sıpatında
mámleketlik  diziminen  ótkeriw  maqsetinde,  belgilengen  tártipte  Mámleketlik
kadastrlar  palatası  Qaraqalpaqstan  Respublikası  basqarmasına  buyırtpa  bersin.

4. Mámleketlik kadastrlar palatası Qaraqalpaqstan Respublikası basqarması
(S.Urunbayev) nızamshılıqta belgilengen tiykarlarda hám tártipte:

-  Qanlıkól,  Qaraózek,  Moynaq  hám  Shomanay  rayonları  hákimlikleri
buyırtpasına tiykarlanıp jer  uchastkaların mámleket  múlki  sıpatında mámleketlik
diziminen ótkeriw hámde kadastr hújjetlerin rásmiylestiriw;

- jer esabatına tiyisli ózgertiwler kirgiziw ilajların kórsin.

5.  Qaraqalpaqstan  Respublikası  Finans  ministrligi  (R.Sultanov)  rayon
hákimlikleri  menen  birgelikte  mámleket  múlki  sıpatında  mámleketlik  diziminen
ótkeriw jumısların  belgilengen tártipte  rayon jergilikli  byudjet  qarjıları  esabınan
qarjılandırıw ilajların kórsin.

6.  Qanlıkól,  Qaraózek,  Moynaq  hám  Shomanay  rayonları  hákimlikleri,
Mámleketlik  kadastrlar  palatası  Qaraqalpaqstan  Respublikası  basqarması,  Awıl
xojalıǵı  ministrligi,  “Ózdavyerloyiha”  MIJI  “QRjerjoybar”  bólimi  qosımshaǵa
muwapıq rayon hákimligi atına mámleket múlki sıpatında mámleketlik diziminen
ótkerilgen awıl xojalıǵına mólsherlengen jer uchastkaları belgilengen tártipte ashıq
elektron tańlaw sawdalarına shıǵarıw ilajların kórsin.

7.  Usı  qarardıń  nızamshılıqqa  muwapıq  orınlanıwın  qadaǵalaw
Qaraqalpaqstan Respublikası Ministrler Keńesi Baslıǵınıń orınbasarı D.Kaypovqa
júklensin.

Qaraqalpaqstan Respublikasi
Ministrler Ken’esi baslıg’ı

F. Ermanov

